Նախագիծ

---------------

արձանագրային
«Հայաստանի Հանրապետության բյուջետային համակարգի մասին» Հա​յաս​տանի Հան​րա​պե​տության օրենքում  փոփոխություններ և լրացումներ կատարելու մասին» և «Գանձա​պե​տա​կան համակարգի մասին»  Հայաստանի Հանրապետության օրենքում փո​փո​​խութ​յուն​ներ և լրացումներ կատարելու մասին» Հայաստանի Հանրապետության օրենք​նե​րի նախագծերի փաթեթի մասին

Հավանություն տալ «Հայաստանի Հանրապետության բյուջետային համակարգի մասին» Հա​յաս​տանի Հան​րա​պե​տության օրենքում  փոփոխություններ և լրացումներ կատարելու մասին» և «Գանձա​պե​տա​կան համակարգի մասին»  Հայաստանի Հանրապետության օրենքում փո​փո​​խութ​յուն​ներ և լրացումներ կատարելու մասին» Հայաստանի Հանրապետության օրենք​նե​րի նա​խագ​ծե​րի փաթեթին և դրանք սահմանված կարգով ներկայացնել ՀՀ ազգային ժողով:
ՆԱԽԱԳԻԾ
ՀԱՅԱՍՏԱՆԻ    ՀԱՆՐԱՊԵՏՈՒԹՅԱՆ
Օ Ր Ե Ն Ք Ը
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԲՅՈՒՋԵՏԱՅԻՆ  ՀԱՄԱԿԱՐԳԻ  ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՕՐԵՆՔՈՒՄ  ՓՈՓՈԽՈՒԹՅՈՒՆՆԵՐ  ԵՎ  ԼՐԱՑՈՒՄՆԵՐ  ԿԱՏԱՐԵԼՈՒ  ՄԱՍԻՆ
Հոդված 1. «Հայաստանի Հանրապետության բյուջետային համակարգի մասին» Հա​յաս​տա​նի Հան​րապետության 1997 թվականի հունիսի 24-ի ՀՕ-137 օրենքը (այսուհետ` Օրենք) 1.1-րդ հոդվածից հետո լրացնել հետևյալ բովանդակությամբ նոր 1.2-րդ հոդվածով`

«Հոդված 1.2.  Սահմանումներ և հասկացություններ
Սույն օրենքի իմաստով`

1. Բյուջետային եկամուտներն են` օրենսդրությանը համապատասխան պետական և հա​մայնք​​ների բյուջեներ մուտքագրվող` համապատասխանաբար պետական և տեղական ինք​նա​կա​ռա​վարման մարմինների կողմից տնօրինվող դրամական միջոցները (բացառությամբ սույն օրեն​քով բյուջեների դեֆիցիտի (պակասուրդի) ֆինանսավորման աղբյուրներին դասվող և ոչ ֆինան​սա​կան ակտիվների օտարումից ստացվող միջոցների): 

2. Բյուջետային ծախսերն են` պետության և տեղական ինքնակառավարման խնդիրների և գոր​​ծա​ռույթ​ների ֆինանսական ապահովմանը (բացառությամբ վարկերի և փոխատ​վու​թ​յուն​նե​րի տրա​մադր​մա​նը, ներգրաված փոխառու միջոցների մարումներին, ինչպես նաև բաժնետոմ​սե​րի և կա​պիտալում մասնակցության և այլ արժեթղթերի ձեռքբերմանը) համապատասխան բյուջեներից ուղղ​վող դրա​​մա​կան միջոցները:

3. Կապիտալ կամ ոչ ֆի​նան​սական ակտիվների գծով ծախսերն են պետական և հա​մայն​քա​յին նշա​նա​կու​թ​յան ծրագ​րե​րի շրջանակ​նե​րում նախատեսվող այն ծախսերը, որոնք հանգեցնում են սույն հոդվածի 7-րդ մասում թվարկված ոչ ֆի​նան​սական ակտիվների ձեռքբերմանը կամ դրանց ար​ժե​քի ավե​լաց​մա​նը: 

4. Ընթացիկ ծախսերն են այն ծախսերը, որոնք ընդգրկված չեն կապիտալ ծախսերում:
5. Փոխառու միջոցներն են` պետության կամ համայնքի կողմից թողարկված արժեթղթերի տե​​​​ղաբաշխումից, ինչպես նաև վար​կե​րի և փո​խատվությունների տեսքով բյուջեներ ստացվող մի​ջոցները:

6. Ֆինանսական ակտիվներն են` պետությանը կամ համայնքին պատկանող` իրա​վա​բա​նա​կան ան​ձանց բաժնետոմսերը, կապիտալում այլ մասնակցությունը և այլ արժեթղթերը, բյուջեներից տրա​մադր​ված բյու​ջե​տա​​յին վարկերը և փոխատվությունները, ինչպես նաև բյու​ջեների միջոցների տա​րե​սկզբի ազատ մնա​ցորդը:

7. Ոչ ֆինանսական ակտիվներն են` պետությանը կամ համայնքին պատկանող հիմնական մի​ջոց​ները (հիմնական ֆոնդերը), բարձրարժեք ակտիվները, չարտադրված ակտիվները (հողը և ոչ նյու​թա​կան չարտադրված ակտիվները), պետության ռազմավարական և համայնքային նշանա​կու​թ​յան պահուստներում պահ​վող ապ​րան​քա​նյութական արժեքները: 

8. Բյուջետային մուտքերն են` պետական կամ համայնքների բյուջեներ ստացվող դրա​մա​կան մի​​ջոց​ները: Բյուջետային մուտքերը ներառում են տվյալ բյու​ջեին oրեն​քով ամրագրած եկա​մուտ​նե​րը, բյուջեի միջոցների տարեսկզբի ազատ մնացորդը, ոչ դրամային տեսքով այլ ֆի​նան​սա​կան ակ​տիվ​նե​րի և ոչ ֆինանսական ակ​տիվ​ների օտա​րու​մից ստացվող, ինչպեu նաև ներ​գրավ​ված փո​խա​ռու և  այլ դրամական մի​ջոց​ները:

9. Բյուջետային ելքերն են` Սահմանադրությամբ և օրենքներով պետական և համայնքների բյուջեներից պետությանը և տեղա​կան ինք​նա​կառավարման մարմիններին վերապահված իրա​​վա​սու​թ​յուն​նե​րի իրականացմանն ուղղվող դրամական միջոցները: Բյուջետային ելքերը նե​րա​ռում են բյու​ջե​տա​յին ծախuերը, ինչպեu նաև ոչ դրամային տեսքով ֆինանսական ակ​​​տիվ​նե​րի ձեռք​բե​րում​նե​րը և ներգրաված փոխառու միջոցների մարումները:

10. Բյուջետային հատկացումներն են` բյուջեն հաստատող իրավական ակտով բյուջետային հատ​կա​ցումների գլխավոր կարգադրիչների գծով նախատեսված միջոցները:

11. Բյուջեն հաստատող իրավական ակտն է` պետական բյուջեի մասով Ազգային ժողովի ըն​դու​նած տվյալ տարվա պետական բյուջեի մասին օրենքը, իսկ համայնքի բյուջեի մասով` համայնքի ավա​գանու ընդունած համայնքի բյուջեի մասին որոշումը: Բյուջեն հաստատող իրավական ակտը սահ​մա​նում է համապատաս​խան բյու​ջեի տվյալ տարվա մուտքերը և ելքերը, բյուջետային հատ​կա​ցում​​նե​րի բաշխումն ըստ դրանց գլխա​վոր կար​գա​դրիչ​ներին, ինչպես նաև այլ նորմատիվ դրույթներ, որոնք գործում են միայն այն ժա​մա​նա​կա​հատ​​վա​​ծում, որի համար ըն​դուն​վել է բյուջեն (եթե այլ բան չի նախատեսվում բյուջեն հաս​տատող իրա​վական ակտով): 

12. Բյուջետային հատկացումների գլխավոր կարգադրիչներն են` պետական բյուջեով նա​խա​տես​վող հատկացումների գծով` տվյալ տարվա պետական բյու​ջեի ել​քերի գե​րա​տես​չական կա​ռուց​վածքում նշված պետական մարմինները և (կամ) պետական հիմ​նարկ​նե​րը` իրենց գծով սահ​​մանված հատկացումների մասով, իսկ համայնքի բյուջեով նախատեսվող հատ​կա​ցումների գծով` համայնքի ղեկավարը: Բյուջեներով նախատեսվող ծրագ​րե​​րի իրականացման արդ​յու​նա​վե​տությունը բարձրաց​նե​լու նպատակով այդ ծրագրերի գծով բյուջետային հատկացումների գլխա​​​​վոր կար​գադրիչի լիա​զո​րու​թ​յունները օրեն​քով կամ կառավարության որոշմամբ (այդ ծրագ​​րերը պետական բյուջեում նա​խա​տես​ված լինելու դեպքում) կամ համայնքի ավագանու որոշ​մամբ (այդ ծրագրերը հա​մայն​քի բյուջեում նախատեսված լինելու դեպքում) կարող են վե​​րա​​պահ​վել համապատասխանաբար պե​տական կամ համայն​քա​յին կառա​վար​չական հիմ​նար​կի առանձ​նացված ստորաբաժան​մա​նը, այլ հիմ​նար​կին: Բյու​​ջետային հատ​կա​ցումների գլխավոր կարգադրիչի իրա​վա​​սությունները և պար​տա​​կանու​թ​յուն​նե​րը սահմանվում են օրենսդրությամբ: 

13. Պետական լիազորված մարմինն է` պետական ֆինանսների կառավարման լիազոր պե​տա​​​կան մարմինը:

14. Նպատակային բյուջետային մուտքերն են` 

ա. օրենքով իրեն վերապահված իրավասության շրջա​​նակներում, կառավարության (կամ հա​մայն​​քի) և կառավարությանը (կամ համայնքին) մի​ջոց​ներ հատկացնողի միջև կնքված գոր​ծար​քով նա​​խատեսված որոշակի բյուջետային ելքերի կա​տար​ման նպատակով կառավարությանը (կամ հա​​մայն​քին) նվիրաբերվող կամ վարկի տեսքով տրա​մադրվող (կամ նվիրաբերվող կամ վարկի տեսքով տրա​​​մադրվող ապրանքների դրամայնացումից` պետական (կամ հա​մայն​քի) բյու​ջե մուտքագրվող գու​​​​մար​նե​​րը),

բ. առանձին բյուջետային ելքերի ֆինանսավորման նպատակով օրենքով սահմանված պար​տա​դիր վճարների գծով պետական կամ համայնքի բյու​ջե մուտքագրվող գու​մար​նե​րը:

15. Նպատակային բյուջետային ֆոնդը` համապատասխան բյուջեին ամ​րագր​ված բյու​ջե​տային մուտքերի կազմից օրենքով կամ կառավարության կամ համայնքի ավա​գա​նու որո​շում​նե​րով առանձնացվող որոշ մուտ​քատեսակների (կամ դրանց հստակ սահման​ված մասի) և բա​ցառա​պես դրանց հաշվին ֆինանսավորվող բյուջետային ելքերի ամբողջությունն է: Նպա​տա​կա​յին բյուջետային ֆոնդը հանդիսանում է համապա​տաս​խան բյուջեի բաղ​​կա​ցուցիչ մաս:

16. Արտաբյուջետային հաշիվներն են` պետական կամ համայնքային հիմնարկի անվամբ գան​​​ձապետական միասնական հաշվում` պետական բյուջեի միջոցների և համայնքների բյու​ջե​ների մի​ջոց​ների ենթահաշվից դուրս գործող ենթահաշիվները, ինչպես նաև բանկային հա​մա​կար​​գում գոր​ծող հաշիվները: Արտաբյուջետային հաշիվները բացվում են և նախատեսված են.

ա) առանձին դեպքերում նպատակային բյուջետային մուտքերի և դրանց հաշվին կատարվող ել​քերի (ներառյալ նպատակային բյուջետային ֆոնդերի մուտքերի և ելքերի) կատարման և առանձ​​նացված հաշվառման համար, 

բ) օտարերկրյա պետությունների և միջազգային կազմակերպությունների կողմից Հայաս​տա​նի Հանրապետությանը ապրանքային տեսքով տրամադրված վարկերի և դրամաշնորհների դրա​​մայ​նա​ցումից առաջացող մի​​ջոցների կուտակման համար,

գ) դատական, նախաքննական և դատական ակտերի հարկադիր կատարման մարմինների ան​վամբ` դատավարական և կատարողական վարույթի նորմերի հիմքերով իրավաբանական և ֆի​զիկական անձանցից բռնագանձվող, բռնագրավվող, առգրավվող, ի պահ վերցվող կամ գրա​վադր​վող դրամական (նաև արտարժութային) միջոցների ստացման և դրանք օրենքի հիման վրա որոշ​ված ստացողներին հետագա փոխանցումն ապահովելու նպատակով, 

դ) պետական հիմնարկների անվամբ` իրավաբանական անձանց սպասարկման նպատակով,

ե) պետական լիազոր մարմնի անվամբ` բյուջեների ժամանակավորապես ազատ միջոցների ավան​դադրման, առևտրային կազմակերպություններում պետական բաժնեմասի մասնա​վո​րե​ցու​​մից (սեփականաշնորհումից) առաջացող միջոցների հավաքագրման և ավանդադրման նպա​​​տա​կով,

զ) պետական կամ համայնքային հիմնարկի անվամբ` սակարկությունների կազմակերպման հետ կապված նախավճարների գանձումը և վերադարձը ապահովելու համար,

է) լիազոր մարմնի անվամբ` «Գնումների մասին» Հայաստանի Հանրապետության օրենքով նա​​խատեսված` դրամի ձևով ներ​կայացված մրցույթի հայտի, պայմանագրի կատարման կամ կան​​​խավճարի ապահովումը պա​հե​լու և վերադարձը սպասարկելու համար:

17. Ծրագիրը` միևնույն վերջնական արդյունքի հասնելուն ուղղված քաղաքականության իրա​​​գործման միջոցառումների (այսուհետ` քաղաքականության միջոցառումների) տրա​մա​բա​նա​​կան խմբա​վո​րումն է: 

18. Ծրագրի քաղաքականության միջոցառումը` ծրագրերի միջոցով պետության միջամ​տութ​յունն է, որը կարող է հանդես գալ պետական մարմինների, պետական կամ այլ կազմակեր​պու​թ​յուն​ների կողմից ծառայությունների մատուցման, աշխատանքների կա​տար​​ման, ապրանք​նե​րի կամ տրանսֆերտների տրամադրման, կապիտալ (ոչ ֆինանսական) և ֆի​​նան​սա​կան ակ​տիվ​ների ստեղծ​ման (ձեռքբերման) կամ օտարման, ինչպես նաև Հայաստանի Հանրապե​տութ​յան օրենքով սահ​մանած այլ ձևե​րով: 

19. Վերջնական արդյունքները այն սոցիալական, տնտեսական և շրջակա միջավայրի փո​փո​խու​թյուններն են, որոնց պետությունը ձգտում է հասնել հանրության համար ծրագրերի քա​ղա​​քա​կա​նության միջոցառումների տեսքով սահմանված միջամտությունների միջոցով: 

20. Տրանսֆերտները` բյուջետային հիմնարկի կարգավիճակ չունեցող շահառուներին կամ բյու​ջետային համակարգի այլ մակարդակի բյուջեներին անհատույց և անվերադարձ տրա​մադր​վող ֆի​նանսական և ոչ ֆինանսական միջոցներն են: 

21. Սույն հոդվածի 17-20 մասերում բերված սահմանումները վերաբերում են բացառապես սույն օրեն​քի 16-րդ հոդ​վածի 2-րդ մասի «դ» կետով և 23-րդ հոդվածի 4-րդ մասով նախատեսված բյու​ջե​տա​յին ելքերը ծրագրային ձևաչափով ներկա​յաց​նող փաստաթղթերի կազմման գործընթացին:»:

Հոդված 2. Օրենքի 9-րդ հոդվածն ուժը կորցրած ճանաչել: 

Հոդված 3. Օրենքի 10-րդ հոդվածի 1-ին մասում «և Երևան քաղաքի բյուջեին» բառերը, իսկ 2-րդ մասում «ինչպես նաև Երևան քաղաքի բյուջեին» բառերը` հանել:

Հոդված 4. Օրենքի 11-րդ հոդվածի 3-րդ մասում «պետական ֆինանսների կառավարման լիա​​​​զոր պետական մարմնի (այսուհետ` պետական լիազորված մարմին)» բառերը և 11.1-րդ հոդ​վա​ծի 2-րդ մասի «պետական ֆի​նանս​ների կառավարման լիազոր պետական մարմնի» բառերը փոխարինել «պե​​​​​​​տա​կան լիազորված մարմնի» բառերով:

Հոդված 5. Օրենքի 12-րդ հոդվածի 3-րդ մասի երկրորդ պարբերության առաջին նա​խա​դա​​սու​թյան «ստացվող փոխառու միջոցների» բառերը փոխարինել «ստացվող փոխառու զուտ մի​​​ջոց​ների» բառերով:

Հոդված 6. Օրենքի 15-րդ հոդվածի
1) 4-րդ մասի «ե» կետի «սեկվեստորի» բառը փոխարինել «բյուջետային հատկացումների կրճատ​​​​ման» բառերով.

2) 9-րդ մասի երկրորդ նախադասությունում «հատուկ ծրագրերի իրականացման նպատա​կով» բա​ռերը հանել, իսկ «նվիրատվության կարգով տրամադրված» բառերը փոխարինել «նվի​րա​բերության կամ վար​կի տես​քով տրամադրվող» բառե​րով.

3) 9-րդ մասից հետո լրացնել նոր 9.1-րդ և 9.2-րդ մասեր` հետևյալ բովանդակությամբ.

«9.1. «Պետական և համայնքային հիմնարկների համար բացված, սույն օրենքի 1.2-րդ հոդ​վածի 16-րդ կետի «ա» ենթա​կե​տում նշված արտաբյուջետային հաշիվներին տվյալ տար​​վա ըն​թաց​քում ստաց​վող` տվյալ տարվա հաս​տատ​​ված պետա​կան կամ համայնքի բյուջեում չնա​խա​տես​ված մուտ​քե​րի և դրանց հաշվին կատարվելիք ել​քե​րի ծրագ​​րային ցուցանիշները (նա​խա​​հա​շիվ​ները) ենթակա են համապատասխանաբար կառա​վա​​րու​​թ​յան կամ համայնքի ավա​գա​նու (հա​​մայնքի արտա​բյու​ջե​տա​յին հաշվի մուտքերը նվի​րա​բեր​​ված գումարների հաշվին ձևա​վոր​վե​լու դեպքում` համայնքի ղեկավարի) որոշմամբ նե​րառ​ման հա​​մապատասխանաբար պե​տական կամ հա​մայնքի բյուջե, իսկ այդ միջոցների շրջա​նա​ռու​թ​յու​նը և բյուջեների կա​տար​ման հաշ​վետ​վություններում արտացոլումն իրա​կանացվում է օրենս​​դրու​թյամբ սահմանված կար​գով:

9.2. Սույն օրենքի 1.2-րդ հոդվածի 16-րդ կետի «բ» - «է» ենթա​կե​տերում նշված արտա​բյու​ջե​տա​​​յին հաշիվների մուտքերը և ելքերը պետական և համայնք​ների բյուջեներում և դրանց կա​տար​ման հաշվետվություններում չեն արտացոլվում:».

4) 10-րդ մասն ուժը կորցրած ճանաչել: 

Հոդված 7. Օրենքի 16-րդ հոդվածի 

1) 2-րդ մասի «ա» կետում «իսկ անհրաժեշտության դեպքում` նաև այդ բյուջեի կատարումն ապա​​հովող օրենքների նախագծերը» բառերը` հանել, 

2) 2-րդ մասը «գ»  կետից հետո լրացնել  նոր «դ» կետով` հետևյալ բովանդակությամբ.

«դ) պետական բյուջեի մասին օրենքի նախագծով նախատեսված բյուջետային ելքերը ծրագ​րա​​​յին (սույն օրենքի 6.1-րդ գլխում ներկայացված դրույթների իմաստով) ձևաչափով ներ​կա​յաց​նող փաս​​​​​​տաթուղթը:».

3) 3-րդ մասի` 

ա. «գ» և «ժա» կետերն ուժը կորցրած ճանաչել,

բ.  «դ» կետի «ոչ հարկային» բառը հանել:

Հոդված 8. Օրենքի 17-րդ հոդվածի 2-րդ մասի «թ1», «թ5» և «թ6» կետերն ուժը կորցրած ճանաչել և «ժ» կետից առաջ լրացնել նոր «թ7» կետ հետևյալ բովանդակությամբ. 

«թ7) արտոնագրային վճարներ»: 

Հոդված 9. Օրենքի 17.1-րդ հոդվածի «բ» կետում «բարձրարժեք» բառը փոխարինել «պե​տա​կան սեփականություն համարվող բարձրարժեք» բառերով: 

Հոդված 10. Օրենքի 18-րդ հոդվածի 

1) 2-րդ մասի առաջին նախադասությունում «և մաք​սա​յին պետական մարմ​նի» բա​ռերը փո​խա​րինել «մաքսային պետական մարմնի, ինչպես նաև այլ պե​​տա​​կան մար​մին​ների հա​մար ստեղծվող» բառերով:

2) 3-րդ մասն ուժը կորցրած ճանաչել:

Հոդված 11. Օրենքի 19-րդ հոդվածի 1-ին մասի առաջին նախադասության «բյուջեում չկան​խա​տեսված» բառերը փոխարինել «բյուջեում նախատեսված ելքերի լրացուցիչ ֆինան​սա​վոր​ման, չկանխատեսված» բառերով, իսկ «ծախսերի» բառը` «ելքերի» բառով: 

Հոդված 12. Օրենքի 20-րդ հոդվածի 2-րդ մասի երկրորդ պարբերության «հաշվարկ​վում է` հիմք ընդունելով տվյալ տարվան նախորդող երկրորդ բյուջետային տարում Հայաստանի Հան​րա​պետության համախմբված բյուջեի փաստացի եկամուտների հանրագումարի ոչ պակաս, քան 4 տոկոսը»» բառերը փոխարինել «սահմանվում է ոչ պակաս, քան տվյալ տարվան նա​խոր​դող երկրորդ բյուջետային տարում Հայաստանի Հանրապետության համախմբված բյուջեի փաս​​​տացի եկա​մուտ​ների հանրագումարի 4 տոկոսը» բառերով: 

Հոդված 13. Օրենքի 21-րդ հոդվածի

1) 2.3-րդ մասի «որոշման» և «որոշմամբ» բառերից առաջ լրացնել «Հայաuտանի Հանրա​պե​տու​թյան վարչապետի» բառերը,

2) 2.4-րդ մասի «կարգով և» բառերը հանել,

3) 2.11-րդ մասի «սկսվում է» բառից հետո լրացնել «ոչ ուշ, քան» բառերը,

4) 3-րդ մասի առաջին պարբերությունը շարադրել հետևյալ խմբագրությամբ.

«3. Պետական լիազորված մարմինը մշակում և առաջիկա տարվա բյուջետային գործընթացն uկuելու մա​uին Հայաuտանի Հանրապետության վարչապետի որոշմամբ uահմանված ժամ​կե​տում պե​​տական մար​​միններին է ուղարկում առաջիկա տարվա բյուջետային ֆինանuավորման հայ​տե​րը կազ​​մելու (նաև բյուջետային ելքերը ծրագրային` սույն օրենքի 6.1-րդ գլխում ներ​կա​յաց​ված դրույթ​​​​նե​րի իմաս​տով, ձևաչափով կազմելու) և դրանք պետական լիազորված մարմին ներ​կա​​յաց​նե​լու մե​թո​դական ցուցում​ները (դրանց մեջ արտացոլելով առաջիկա տարվա այն իրա​վա​կան ակ​տերի ցանկը, որոնցով նա​խա​տես​ված դրույթների համաձայն պետք է հաշվարկվեն բյու​ջե​տային ծախսերը, հաշ​վարկ​ման ձևերը, դրանց լրացման ցուցումները և այլ նյութեր ու ցու​ցում​ներ, որոնք պե​տական լիա​զոր​​ված մարմինը կգտնի անհրաժեշտ տրամադրել պետական մար​մին​ներին առա​​ջիկա տարվա բյու​​ջե​տային ֆինանսավորման հայտերը կազմելու համար):»

5) 10-րդ մասի «անկախ մար​մինների» բառերից հետո լրացնել «(սույն մասում այսուհետ` հայ​տա​տու մարմին)» բառերը և  նույն մասը վերջում լրացնել նոր նա​խա​դասությունով հետևյալ բո​վան​​դա​կու​​թյամբ

«Եթե որևէ հայտատու մարմնի կողմից ներկայացված բյուջետային ֆինանսավորման հայտի շուրջ այդ մարմ​նի և պետական լիազորված մարմնի միջև ծագած տարաձայնությունները մինչև պե​տա​​կան բյու​ջեի նախագիծը Ազգային ժողով ներկայացնելը համաձայնեցվել են, ապա պե​տա​կան բյու​ջեի նա​խագ​ծի հետ Ազ​​գային ժողով է ներկայացվում փոխհամաձայնեցված ցուցա​նիշ​ներ պա​րու​նա​կող հայտատու մարմնի կողմից կազմված նոր բյուջետային ֆինանսավորման հայտի պատճենը:».

6) 11-րդ մասը շարադրել հետևյալ խմբագրությամբ.

«Բյուջետային ֆինանսավորման հայտերի շուրջ` պետական լիա​զոր​ված մարմնի ու հայտա​տու​​​ների միջև տարաձայնությունների համաձայնեցման կարգը սահ​մա​նում է Հայաստանի Հան​րա​պե​տու​թյան կառա​վա​րու​թ​յու​նը:».

7) 14-րդ մասից հետո լրացնել հետևյալ բովանդակությամբ նոր 15-րդ մասով`

«15. Եթե պետական բյուջեի նախագծով նախատեսվում է տվյալ բյուջեի կա​տա​րումն ապա​հո​վող օրենքների ընդունում, ապա կառավարությունն ապահովում է այդ օրենք​նե​րի նա​խագ​ծերի ներ​կա​յա​ցումը Հայաստանի Հանրապետության Ազգային ժողով` պետական բյուջեի նախագծի հետ միա​սին կամ մինչև պե​տա​կան բյուջեի նախագծի ներկայացումը:»:

Հոդված 14. Օրենքի 22-րդ հոդվածի 2-րդ մասի «մասին օրենքի» բառերը` հանել:

Հոդված 15. Օրենքի 23-րդ հոդվածի 

1) 2-րդ մասը շարադրել հետևյալ խմբագրությամբ.

«2. Պետական բյուջեի կատարման ընթացքում բյուջետային հատկացումների գլխավոր կար​գադ​րիչ հանդիսացող պետական համապատասխան մարմնի ղեկավարը, պահպանելով այդ մարմ​​​նի գծով տվյալ տարվա պետական բյուջեի մասին Հայաստանի Հանրապետության օրեն​քում ներ​կա​յաց​ված ծախ​սային ծրագ​​րի նպատակը և այդ ծրագրով սահմանված հատ​կա​ցում​ների ընդհանուր գումարը, կարող է, Հայաստանի Հանրապետության կա​ռա​վարության սահ​մա​նած կարգով, փո​փո​խել այդ գու​մարի օրեն​​քով սահմանած բաշխումն ըստ բյուջետային ծախ​սե​րի տնտեսագիտական դա​​սա​կարգմամբ սահմանված հոդվածների:»,

2) 3-րդ մասը երկրորդ պարբերությունից հետո լրացնել հետևյալ բովանդակությամբ նոր պար​​​բե​րությունով. 

«Բյուջետային տարվա ընթացքում Հայաստանի Հանրապետության կառավարությունը կա​րող է, չգերազանցելով տվյալ տար​վա պետական բյուջեի մասին Հայաստանի Հանրա​պետութ​յան օրեն​քով պետական բյուջեի դեֆի​ցի​տի (պակասուրդի) հաս​տատ​ված գումարը, վերաբաշխել պետական բյու​ջեի դեֆիցիտի (պա​կասուրդի) ֆինանսավորման առան​ձին աղբյուրների, ինչպես նաև վերջիններիս առանձին տարրերի միջև դրանց գծով տվյալ տար​վա համար նախատեսված հատկացումները, և (կամ) տվյալ տարվա պետական բյուջեի դե​ֆի​​ցիտի (պա​կասուրդի) ֆինան​սա​​վորման աղբյուրների կազ​մում կատարել դրանց ընդհանուր զուտ գու​մա​րի ավելացմանը չհանգեցնող այլ հաշվեկշռված փոփոխություններ և (կամ) լրա​​ցում​ներ:».

3) 4-րդ մասում «համամասնությունները» բառից հետո լրացնել «և հաստատում սույն օրենքի 41.2-րդ հոդվածում նշված տվյալ տարվա պետական բյուջեի մասին Հայաստանի Հանրա​պե​տու​թ​յան օրեն​քով նախատեսված բյուջետային ելքերը ծրագրային ձևաչափով ներկայացնող փաս​տա​թուղթը:» բառերը.

4) 9-րդ մասի «օրենքով» բառից հետո լրացնել «(բացառությամբ, եթե տվյալ տարվա պե​տա​կան բյուջեի մասին Հայաստանի Հանրապետության օրենքով սահմանված առանձին դեպքե​րում Հայաս​տա​նի Հանրապետության կառավարությանը տրված է լիա​​​զո​րու​թ​յուն փոխել պետա​կան բյուջեի եկա​մուտների, ծախ​սե​րի և դեֆիցիտի գումարները)» բա​ռերը:

Հոդված 16. Օրենքի 25-րդ հոդվածի 2-րդ մասը «դ» կետից հետո լրացնել նոր «դ1» կետով` հետևյալ բովանդակությամբ.

«դ1) պետական մարմինների կողմից պետական լիազորված մարմնին ներկայացված տա​րե​կան հաշվետվություններին համապատասխան տեղեկություններ այդ մարմինների գծով հաշ​վե​տու բյու​ջե​տային տարվա պետական բյուջեի մասին Հայաստանի Հանրապետության օրենքով նախա​տես​ված բյուջետային ել​քե​րը ծրագրային ձևաչափով ներկայացնող փաստաթղթի մաս կազ​մող գերա​տես​չական տա​րե​կան ծրագրերով նախատեսված արդյունքների կատարման վե​րա​բերյալ.»:

Հոդված 17. Օրենքի 26-րդ հոդվածի «գ» կետում «համամասնությունները» բառից հետո լրաց​​նել «և տվյալ տարվա պետական բյուջեի մասին օրենքով նախատեսված բյուջետային ել​քե​րը ծրագ​​րային ձևաչափով ներկայացնող փաստաթուղթը» բառերը:

Հոդված 18. Օրենքի 28.1-րդ հոդվածի 1.1-րդ կետի «ա» են​թակետի «հարկերից» բառը փո​խա​րի​​նել «հարկեր» բառով, իսկ «դ» են​թակետի «հողի հարկի և գույքահարկի» բառերը` «տե​ղա​կան հար​կերի» բառերով: 

Հոդված 19. Օրենքի 31-րդ հոդվածի 7-րդ մասի «ը» կետն ուժը կորցրած ճանաչել:

Հոդված 20. Օրենքը 6-րդ գլխից հետո լրացնել նոր 6.1-րդ գլխով` հետևյալ բովան​դա​կու​թ​յամբ. 

«ԳԼՈՒԽ  6.1

ՍՈՒՅՆ  ՕՐԵՆՔԻ  16-ՐԴ  ՀՈԴՎԱԾԻ  2-ՐԴ  ՄԱՍԻ «Դ»  ԿԵՏԻ  ՀԱՄԱՁԱՅՆ ԲՅՈՒՋԵՏԱՅԻՆ  ԵԼՔԵՐԻ  ՆԵՐԿԱՅԱՑՄԱՆ  ԾՐԱԳՐԱՅԻՆ  ՁԵՎԱՉԱՓԻ  ՀԻՄՔՈՒՄ  ԴՐՎՈՂ  ԴՐՈՒՅԹՆԵՐԸ

Հոդված 41.1.  Սույն օրենքի 6.1-րդ գլխի դրույթների գործողության շրջանակը

Սույն գլխում բերված դրույթները վերաբերում են բացառապես սույն օրենքի 16-րդ հոդ​վածի 2-րդ մասի «դ» կետով և 23-րդ հոդվածի 4-րդ մասով նախատեսված բյու​ջե​տա​յին ելքերը ծրագրային ձևաչափով ներկայացնող փաստաթղթերի կազմման գործընթացին:

Հոդված 41.2. Պետական բյուջեի մասին Հայաստանի Հանրապետության օրենքի նախագծով (օրենքով) նախատեսված բյու​ջե​տա​​յին ելքերը ծրագրային ձևաչափով ներկայացնող փաստաթղթի բաղկացուցիչ մասերը

Պետական բյուջեի մասին Հայաստանի Հանրապետության օրենքի նախագծով (օրենքով) նա​խա​տեսված բյուջետային ել​քե​րը ծրագ​րային ձևաչափով ներկայացնող փաստաթուղթը բաղ​կա​ցած է երկու մասից` 

ա) առաջին մասում ներկայացվում են բյուջետային ելքերը` ծրագրային (ծրագրերի քաղա​քա​կա​նութ​յան միջոցառումների մակարդակով) դասակարգմամբ, 

բ) երկրորդ մասում ներկայացվում են գերատեսչական տարեկան ծրագրերը, որոնք պա​րու​նա​կում են յուրաքանչյուր գերատեսչության ռազմավարական նպատակների համառոտ շա​րադ​րան​քը և գե​րատեսչության կողմից իրականացվող քաղաքականության միջոցառումների ծրագ​րա​յին խմբա​վո​րումը` պետական կառավարչական հիմնարկի գործունեության արդ​յունք​նե​րը բնու​​թա​գրող կատա​րողական չափորոշիչներով: 

Հոդված 41.3.  Ծրագրերի քաղաքականության միջոցառումները

1. Ծրագրերի քաղաքականության միջոցառումները տարբերակվում են ըստ դրանցով նա​խա​տես​վող գործողությունների պատկանելիության` ընթացիկ, կապիտալ, հանրային սե​փա​կա​նու​թ​յան կառավարման և ֆինանսական ակտիվների կառավարման քաղաքականությունների:

2. Ընթացիկ քաղաքականության միջոցառումներն են` այն միջոցառումները, որոնք իրենցից ներ​​կայացնում են`

ա) պետական մարմնի կողմից համանման ապրանքների և ծառայությունների տրամադրում կամ մատուցում, 

բ) կազմակերպություններին կամ ֆիզիկական անձանց տրանսֆերտների տրամադրում,

գ) պետական պարտքի սպասարկման (տոկոսավճարների) գծով ծախսերի կատարում:

3. Կապիտալ քաղաքականության միջոցառումներն են` այն միջոցառումները, որոնք իրեն​ցից ներկայացնում են հանրության կողմից օգտագործման նպատակով այնպիսի կապիտալ (ոչ ֆի​​նան​սական) ակտիվների հետ գործառնություններ (ձեռքբերում, կառուցում, հիմնանորոգում և այլն), որոնք չեն հանդիսանում պետական հիմնարկի կողմից կամ իր անունից ան​միջականորեն մա​​տուց​վող ծառայությունների համար օգտագործվող կապիտալ ակտիվներ:

4. Հանրային սեփականության կառավարման քաղաքականության միջոցառումներն են` այն մի​ջո​ցառումները, որոնք իրենցից ներկայացնում են պետական հիմնարկի կամ պետական սե​փա​կա​նու​թյուն հանդիսացող այլ կազմակերպությունների կողմից մատուցվող ծառայութ​յուն​նե​րի հա​մար օգ​տագործվող կապիտալ ակտիվների հետ գործառնություններ (ձեռքբերում, կա​ռու​ցում, հիմ​նանորոգում և այլն),

5. Ֆինանսական ակտիվների կառավարման քաղաքականության միջոցառումներն են` այն մի​ջո​​ցա​ռումները, որոնք իրենցից ներկայացնում են`

ա) ֆինանսական ակտիվների ձեռքբերում, այդ թվում` կազմակերպություններին կամ ֆի​զի​կա​կան անձանց վարկերի տրամադրում, կազմակերպությունների բաժնետոմսերի կամ կա​պի​տա​լում այլ մասնակցության ձեռքբերում,

բ) ֆինանսական ակտիվների օտարում, այդ թվում` պետությանը տրամադրված վարկերի, ինչ​​պես նաև պետության կողմից թողարկված մուրհակների մարում և արժեթղթերի հետգնում:

Հոդված 41.4. Բյուջեների ելքերի և ծախսերի ըստ ծրագրերի քաղաքականության միջոցառումների դասակարգումը
1. Բյուջեների ելքերի ըստ ծրագրերի քաղաքականության միջոցառումների դասակար​գու​մը (սույն գլխի իմաստով նաև ծրագրային դասակարգում) դա պետական բյուջեի ելքերի խմբա​վո​րումն է` ըստ պետական մարմինների կողմից իրականացվող ծրագրերի և դրանց քա​ղա​քա​կա​նու​​​թյան մի​ջո​ցառումների սույն գլխով սահմանված տեսակների:

2. Բյուջեների ելքերի ըստ ծրագրերի քաղաքականության միջոցառումների դասա​կար​գումն ունի հետևյալ կառուցվածքը.

ա) ընթացիկ քաղաքականության միջոցառումներ,

բ) կապիտալ քաղաքականության միջոցառումներ, 

գ) հանրային սեփականության կառավարման քաղաքականության միջոցառումներ,

դ) ֆինանսական ակտիվների կառավարման քաղաքականության միջոցառումներ:

3. Բյուջեների ծախսերի ըստ ծրագրերի քաղաքականության միջոցառումների դասակար​գու​մը դա պետական բյուջեի ծախսերի խմբավորումն է` ըստ պետական մարմինների կողմից իրա​կա​նացվող ծրագրերի և դրանց քաղաքականության միջոցառումների` սույն հոդվածի 2-րդ մա​սի «ա», «բ» և «գ» կետերով սահմանված տեսակների:»:     

Հոդված 21. Օրենքի 43-րդ հոդվածի 2-րդ մասի երկրորդ պարբերութ​յունն ուժը կորց​րած ճա​նաչել:

Հոդված 22. Սույն օրենքն ուժի մեջ է մտնում պաշտոնական հրապարակմանը հաջորդող տասներորդ օրը:

ՆԱԽԱԳԻԾ

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ

Օ Ր Ե Ն Ք Ը

«ԳԱՆՁԱՊԵՏԱԿԱՆ  ՀԱՄԱԿԱՐԳԻ  ՄԱՍԻՆ»  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ՕՐԵՆՔՈՒՄ  ՓՈՓՈԽՈՒԹՅՈՒՆՆԵՐ  ԵՎ  ԼՐԱՑՈՒՄՆԵՐ  ԿԱՏԱՐԵԼՈՒ  ՄԱՍԻՆ

Հոդված 1. «Գանձապետական համակարգի մասին» Հայաստանի Հանրապետության 2001 թվա​​կանի հուլիսի 27-ի ՀՕ-211 օրենքի (այսուհետ` Օրենք) 14-րդ հոդվածի

1)  3-րդ մասի «բանկերում» բառից հետո լրացնել «(եթե այլ բան չի նախատեսված Ազգային ժո​ղո​վի կողմից վավերացված միջազգային պայմանագրերով)» բառերը.

2)  5-րդ մա​սը շարադրել հե​տևյալ խմբագրությամբ.

«5. Գանձապետական միասնական հաշիվը ներառում է գանձապետարանի կողմից վարվող  հե​տև​յալ ենթահաշիվները`

ա) Հայաստանի Հանրապետության պետական բյուջեի միջոցների ենթահաշիվները,

բ) համայնքների բյուջեների միջոցների ենթահաշիվները,

գ) արտաբյուջետային միջոցների (պետական և համայնքների) ենթահաշիվները,

դ) հիմնադրի որոշման հիման վրա պետական և համայնքային ոչ առևտրային կազմա​կեր​պու​թ​յուն​ների ենթահաշիվները,

ե) Հայաստանի Հանրապետության կառավարության կողմից սահմանված այլ` արտա​բյու​ջե​տա​յին չհանդիսացող ենթա​հա​շիվ​նե​րը:».

3) 5-րդ մասից հետո լրացնել նոր 5.1-րդ մաս հետևյալ բովանդակությամբ

«5.1. Գանձապետական միասնական հաշվի հե​տև​յալ ենթահաշիվները տնօրինում է լիազոր մարմինը` 

ա) Հայաստանի Հանրապետության պետական բյուջեի միջոցների ենթահաշիվ,

բ) օտարերկրյա պետությունների և միջազգային կազմակերպությունների կողմից Հայաս​տա​նի Հանրապետությանը ապրանքային տեսքով տրամադրված վարկերի և դրամաշնորհների դրա​մայ​նա​ցումից առաջացող մի​​ջոցների կուտակման արտաբյուջետային ենթահաշիվները,

գ) լիազոր մարմնի անվամբ` բյուջեների ժամանակավորապես ազատ միջոցների ավան​դա​դր​ման, առևտրային կազմակերպություններում պետական բաժնեմասի մասնավորեցումից (սեփա​կա​​նաշնորհումից) առաջացող միջոցների հավաքագրման և ավանդադրման նպատակով բացված ար​տաբյուջետային ավանդային ենթահաշիվները:».

4)  6-րդ մասը շարադրել հետևյալ խմբագ​րությամբ.

«6. Գանձապետական միասնական հաշվի հետևյալ են​թա​հա​շիվ​նե​րը տնօ​րինում են կա​ռա​վար​ման մար​​մինները`

ա) Հայաստանի Հանրապետության պետական բյուջեի միջոցների այդ մարմիններին վերա​բե​րող են​թա​հաշիվները,

բ) համայնքների բյուջեների միջոցների ենթահաշիվները, 

գ) առանձին դեպքերում նպատակային բյուջետային մուտքերի և դրանց հաշվին կատարվող ել​քե​​րի, ինչպես նաև նպատակային բյուջետային ֆոնդերի մուտքերի և ելքերի կատարման և առանձ​​նաց​​ված հաշվառման համար բացված արտաբյուջետային (պետական և համայնքների) ենթա​հա​շիվ​ները,

դ) դատական, նախաքննական և դատական ակտերի հարկադիր կատարման մարմինների ան​վամբ` դատավարական և կատարողական վարույթի նորմերի հիմքերով իրավաբանական և ֆի​զի​​կա​​կան անձանցից բռնագանձվող, բռնագրավվող, առգրավվող, ի պահ վերցվող կամ գրա​վադրվող դրա​մական (նաև արտարժույթային) միջոցների ստացման և դրանք օրենքի հիման վրա որոշված ստա​​​ցողներին հետագա փոխանցումը ապահովելու նպատակով բացված արտա​բյու​ջե​տա​յին ավան​​​​​դային ենթահաշիվները,

ե) պետական հիմնարկների անվամբ` իրավաբանական անձանց սպասարկման նպատակով բաց​​ված արտաբյուջետային ենթահաշիվները,

զ) պետական կամ համայնքային հիմնարկների անվամբ` սակարկությունների կազ​մա​կերպ​ման հետ կապված նախավճարների գանձումը և վերադարձը սպասարկելու համար բացված ար​տա​բյուջետային ենթահաշիվները,

է) պետական և համայնքային ոչ առևտրային կազմակերպությունների ենթահաշիվները, որոնց միջոցով հիմնադրի որոշմամբ գանձապետրանի կողմից կարող է իրականացվել այդ կազ​մա​​կեր​պու​թյունների բանկային սպասարկումը,

ը) «Գնումների մասին» Հայաստանի Հանրապետության օրենքով նախատեսված` դրամի ձևով ներ​կայացված մրցույթի հայտի, պայմանագրի կատարման կամ կանխավճարի ապահովումը պա​հե​լու և վերադարձը սպասարկելու համար լիազոր մարմնի անվամբ բացված արտաբյուջետային ավանդային են​թա​հաշիվները, 

թ) Հայաստանի Հանրապետության կառավարության կողմից սահմանված այլ` արտա​բյու​ջե​տա​​յին չհանդիսացող ենթահա​շիվ​նե​րը:»:

Հոդված 2. Սույն օրենքն ուժի մեջ է մտնում պաշտոնական հրապարակմանը հաջորդող օր​վա​նից: 

ՀԻՄՆԱՎՈՐՈՒՄ
«Հայաստանի Հանրապետության բյուջետային համակարգի մասին» Հայաստանի Հանրապետության օրենքում փոփոխություններ և լրացումներ կատարելու մասին» և «Գանձապետական համակարգի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքների փաթեթի նախագծերի ընդունման

1) Անհրաժեշտություն  

«Հայաստանի Հանրապետության բյուջետային համակարգի մասին» Հայաստանի Հանրա​պե​տու​​թյան օրենքում փոփոխություններ և լրացումներ կատարելու մասին» և «Գանձապետական հա​մա​կարգի մասին» Հայաստանի Հանրապետության օրենքում փոփոխություններ և լրացումներ կա​տա​րե​լու մասին» ՀՀ օրենքների նախագծերի փաթեթի (այսուհետ` նախագծերի փաթեթ) ընդունման ան​հրա​ժեշտությունը պայմանավորված է`

ա. հանրապետության պետական ֆինանսների կառավարման համակարգում ՀՀ կառավա​րության կող​մից իրա​կա​նացվող ծրագրային բյուջետավորման բարեփոխումների ներկայիս ձեռք բեր​ված արդ​յունք​​նե​րը զար​գացնելու և բարեփոխումները շարունակելու համար անհրաժեշտ իրա​վա​կան հիմքեր ստեղ​ծելու, 

բ. «Հայաստանի Հանրապետության բյուջետային համա​կար​գի մասին» ՀՀ օրենքում սահմանված որոշ հաս​կա​ցու​թ​յուն​ները հստակեց​նե​լու կամ նոր սահ​մա​նումներ տալու,

գ. պետական և տե​ղական ինքնակառավարման մար​մինների արտա​բյու​ջե​տա​յին հաշիվ​նե​​​րի ոլոր​տում առաջացող հարաբերությունների կանոնակարգման (այդ նպատակով փոխհամա​ձայ​նեց​ված փո​փո​խու​թ​յուն​ներ և լրացումներ են առա​ջարկ​​վում և «Հայաստանի Հանրապետության բյու​ջե​տա​յին հա​մա​կար​գի մասին» և «Գանձապետական համակարգի մասին» ՀՀ օրենքներում),

դ. տա​րե​կան պե​​տական բյուջեների մասին օրենքների հաստատման վերջի տա​րի​նե​րի իրա​վա​պրակ​տի​կան «Հայաստանի Հանրապետության բյուջետային համակարգի մա​սին» ՀՀ օրենքում ամ​րագ​րելու,

ե. «Հայաստանի Հանրապետության բյուջետային համակարգի մա​սին» ՀՀ օրենքի առանձին դրույթ​​ները ներկայումս գործող հարկային օրենսդրությանը համա​ձայ​նեց​նելու, ինչպես նաև   

զ. «Հայաստանի Հանրապետության բյուջետային համակարգի մասին» ՀՀ օրենքում որոշակի զուտ խմբագրական բնույթի ճշգրտումներ կատարելու անհրաժեշտությամբ:

2) Ընթացիկ իրավիճակը և խնդիրները  

2.1) Տարիներ շարունակ հանրապետությունում ձևավորված պետական ծախսերի կառա​վար​ման հա​մակարգի գնահատման հիմքում դրված էին համապատասխան ծրագրի իրականացման հա​մար պա​հանջվող, հատ​​​կաց​​ված և օգտագործված ռեսուրսների ցուցանիշները (թեև վերջին տա​րի​նե​րին դրան զու​գա​հեռ սկսեցին կիրառվել նաև մի շարք ոչ ֆինանսական ցուցանիշներ): Նման ցու​​ցա​նիշ​​նե​րը և դրանց հա​​մադ​րումները ի վիճակի չեն եղել տալ լիարժեք տեղեկատվություն ինչպես վեր​լու​ծողին, այն​պես էլ` որո​​շումներ ընդունող քաղաքական պաշտոնյաներին ծրագրի նպա​տակ​ների, դրանց հաս​նե​լու հա​մար առաջարկվող ուղիների, սպասվելիք արդյունքների և ընդհանրապես ծրագ​րի տնտե​սա​կան և սո​ցիալական արդյունավետության մասին: Ուստի և, պետական ծախսերի կա​ռա​վար​ման արդ​յու​նա​վե​տության բարձրացման և դրա հիման վրա ռազմավարական որոշումների որա​կը բա​րելա​վելու տե​​սանկյունից անչափ կարևորվում է պետական գործառույթների իրականացման հա​​մար տրա​մադր​վող ֆինանսական (բյուջետային) ռեսուրսների ծախսման ցուցանիշների դի​տար​կու​​մից անցում կա​տարելը ծրագրի շրջանակներում իրականացվող գործունեության և ստացվող արդ​յունք​նե​րի դի​տարկ​մանը, քա​նի որ դա հնարավորություն է ընձեռում արդեն այլ դիրքերից քննութ​յան առնել պե​տա​​կան մար​մին​ների կողմից ներկայացվող բյուջետային հայտերով առա​ջարկ​վող ծրագրերի իրա​կա​​նացման համար պահանջվող որևէ ծախսատեսակի ֆինան​սավորման նպա​տա​կով հատ​կա​ցում​նե​​րի նախա​տես​​ման ան​​հրաժեշտության հարցը կամ գնահատել արդեն իսկ հատ​կացված մի​ջոց​նե​րի օգ​տա​գործ​ման արդ​յու​նավետությունը: Այսինքն` բյուջետային ծրագ​րե​րի կազմ​ման և կա​տար​ման ժա​​մա​նակ դրանց ներ​կա​յացման ձևաչափը պետք է արտացոլի ոչ այն​քան ծրագ​րային ծախ​սե​րի կա​ռուց​​ված​քը ըստ դրանց տեսակների (աշխատանքի վար​ձատ​րու​թ​յուն, ապ​րանք​ների և ծա​ռա​յութ​յուն​նե​րի ձեռք​բե​րում​ներ և այլն), որքան այդ ծրագրերի իրակա​նա​ցու​մից սպաս​վելիք (ստացված) արդ​յունք​​նե​րը: Նման մոտե​ցում​ների կիրառումը նախատեսող բյու​ջե​տա​վոր​ման մեթոդները ընդ​հան​րաց​ված կրում են «ծրագ​​րա​յին բյուջետավորում» անվանումը: 

Պետական ծախսերի կառավարման արդյունավետությունը բարձրացնելու նպատակով ար​դեն մի քանի տարի է, ինչ հանրապետությունում իրականացվում են ծրագրային բյուջետավորման տար​րե​​րի ներդրման հետ կապված լայնածավալ նախապատրաստական աշխատանքներ, ինչպես նաև փորձ​​նական ներդրման ծրագրեր` հաշվի առնելով համաշխարհային փորձը և տեղական առանձ​նա​հատ​կությունները: Հարկ է նշել, որ 2008 թվականին ՀՀ Ազգային ժողովի հավանությանն ար​ժա​նա​ցած ՀՀ կառավարության գործունեության ծրագրով նախատեսված է շարունակել ծրագ​րա​յին բյու​ջե​տա​​վոր​ման ներդրման ուղղությամբ բարեփոխումները և ընդլայնել դրանց շրջանակը: Դրան հա​մա​պա​​տաս​​խան աշխատանքների այս ուղղությունն ամրագրվել է որպես առաջ​նա​հեր​թու​թ​յուն և արդ​յուն​քում տարեցտարի ընդլայնվում են ինչպես ծրագրային բյուջետավորման տարրերի ներդրման շրջա​​նակ​ները, այնպես էլ այդ գործընթացում բյուջետային ծրագրեր իրականացնող պե​տա​կան մար​մին​​նե​րի ընդգրկվածությունը: 

Ուստի, վերը նշված գործողությունների տրամաբանական շարունակություն պետք է դառնա ծրագ​​​​​​րային բյուջետավորման ներդրման համար անհրաժեշտ իրավական հիմքերի ստեղծումը, մաս​նա​​​վորապես, օրենքի ուժով ծրագրային բյուջետավորման համակարգը բյուջետային գործ​ըն​թա​ցի բաղ​​​​​​կա​ցուցիչ և անբաժանելի մաս դարձնելը: 

2.2) «Հայաստանի Հանրապետության բյու​ջե​տա​յին հա​մա​կարգի մասին» ՀՀ օրենքում և բյու​ջե​տա​յին բնագավառին վերաբերող մի շարք այլ իրավական ակտերում կիրառվող որոշ հաս​կա​ցու​թ​յուն​նե​րի ուսում​նա​սիրու​թ​յու​նը վկա​​​​յում է այն մասին, որ դրանց մի մասը կարիք ունի սահ​ման​ման «Հա​յաս​տա​նի Հան​րա​պե​տու​թ​յան բյու​ջետային համակարգի մասին» ՀՀ օրենքով կամ էլ արդեն իսկ սահ​մանված լի​նելով նշված օրեն​քով` հստա​կեց​ման կարիք ունի: Մասնավորապես, սահմանման կա​րիք ունեն բյուջետային օրենսդրության մեջ կիրառվող սակայն մինչ օրս սահմանում չստացած «նպա​​տա​կա​յին բյուջետային մուտ​քեր», «նպա​տա​կա​յին բյուջետային ֆոն​դեր», «ար​տա​բյու​ջետային հաշիվներ», «բյու​​ջե​տային հատ​կա​ցում​​նե​րի գլխա​​վոր կար​գադրիչ» և մի շարք այլ հասկացութ​յուն​նե​րը: Մյուս կող​մից, արդեն իսկ օրենքով տրված հաս​կացությունների սահմանումներից հստա​կեցման կարիք ունեն «բյու​​ջետային մուտ​քեր», «բյու​ջետային ելքեր», «բյուջետային եկամուտներ», «բյու​ջե​տա​յին ծախ​սեր» և «բյու​​​ջե​​տա​յին հատ​կա​ցում​ներ» հաս​կա​ցու​թյունների սահմանումները` դրանք ավելի ընդգր​կուն, օրեն​քի այլ դրույթներին կամ գործող իրավապրակտիկային համապատասխանող դարձ​նելու համար: 

2.3) «Հայաստանի Հանրապետության բյու​ջե​տային հա​մա​կարգի մասին» ՀՀ օրենքի 8-րդ հոդ​վա​ծի 4-րդ մասում ներկայացված բյուջետային համակարգի հիմքում դրված բյուջեների մուտ​քե​րի և ել​​քերի արտացոլման լրիվության սկզբունքի համաձայն բյուջեների մուտքերը և ելքերը պար​տա​դիր կար​գով և ամբողջ ծավալով ենթակա են արտացոլման բյուջեում:  Միաժամանակ, նույն օրենքի 15-րդ հոդվածի 9-րդ մասի համաձայն պետական հիմնարկները կա​​​​​րող են ՀՀ կառավարության որոշ​մամբ գան​​ձա​պե​տա​րանում կամ որևէ բան​կում բացել ար​տա​բյուջետային հա​շիվներ: Հաշվի առ​նե​​​​լով նշված հան​գամանքը և հիմք ըն​դու​նե​լով վերը նշված սկզբուն​քը, սկսած 2006 թվականից յու​րա​քանչ​​յուր տար​​վա պետական բյուջեի մասին օրենքներով սահ​​​ման​​վել է, որ օրենքին համապատասխան բաց​​​ված արտաբյու​ջե​​տային հա​շիվ​ների մի​ջոց​նե​րի շրջա​​նառությունը իրա​կանացվում և այդ հա​շիվ​ների մուտ​քե​րի և ելքերի նախահաշվային ցու​ցա​նիշ​նե​րը, ինչպես նաև փաստացի ցու​​ցա​նիշ​նե​րը ար​տա​​ցոլ​վում են պետական բյուջեի կա​տար​ման հաշ​վետ​վու​թ​յուն​նե​րում` որ​պես պե​տա​կան բյուջեի հա​մա​պա​տասխան մուտքեր և ելքեր: Սա​կայն «Հայաս​տա​նի Հան​​րա​պե​տության բյու​ջե​տային հա​մա​կար​գի մա​սին» ՀՀ օրենքը չի պա​րու​նա​կում որևէ դրույթ, որը հստակորեն կար​գավորում է այդ արտա​բյու​ջե​տա​յին հաշիվների մուտքերի և ել​քե​րի հա​մա​պա​տաս​​​խան բյուջեին պատ​կանելիության և դրա​նում ար​տա​ցոլ​ման հարցերը:

2.4) «Հայաստանի Հանրապետության բյու​ջե​տային հա​մա​կարգի մասին» ՀՀ օրենքը սահ​մա​նում է պետական բյուջեի կատարման բնագավառում առաջացող հարաբերությունների կար​գա​վոր​ման բա​վա​կանին խիստ սահմանափակող դրույթներ, որոնք, անշուշտ, բյուջետային կարգա​պա​հութ​յան պահ​պան​​ման կարևորագույն գրավականներից են: Սակայն, բյուջեների կառավարման անցած տա​րի​ների փորձը և ձևավորված իրավապրակտիկան վկայում են այն մասին, որ բյուջեի կա​տար​ման գործ​ըն​թա​ցի արդ​յու​նավետության բարձրացման համար առանձին դեպքերում նպա​տա​կա​հար​մար է ընդլայնել` ող​​ջա​միտ սահմաններում, կառավարության իրավասությունները բյուջեի կատար​ման գործընթացի կա​ռա​վար​ման բնա​գավառում, մաս​​նավորապես, պետական բյուջեով նախա​տես​վող ծրագրերի գծով ներծրագրային հոդվածային վերաբաշխումներ իրականացնելու, պետական բյու​ջեի դե​ֆիցիտը ֆի​նան​​սա​վորելու, բյուջեի եկամուտների, ծախսերի և դեֆիցիտի գումարների փո​փո​​խութ​յան և այլ հար​ցե​րում:

2.5) «Հայաստանի Հանրապետության բյուջետային համակարգի մա​սին» ՀՀ օրենքի առանձին դրույթ​​ները ներկայումս ենթակա են համապատասխանեցման գործող հարկային օրենսդրությանը: 

2.6) օրենքի որոշ դրույթներում, դրանք ավելի պարզ և հստակ դարձնելու համար, խմբա​գրա​կան բնույթի ճշգրտուների անհրաժեշտություն կա:

3) Տվյալ բնագավառում իրականացվող քաղաքականություն

Թեև նախագծերի փաթեթը չի նախատեսում բյուջետավորման բնագավառում կառավա​րութ​յան կողմից արդեն իսկ իրականացվող բյուջետային բարեփոխումների քա​ղա​քա​կանության սկզբուն​քա​յին փոփոխություններ, փաթեթի ըն​դու​նումը իրավական հիմքեր կստեղծի այդ քաղա​քա​կա​նութ​յան խո​րաց​ման և զար​գացման համար: 

4) Կարգավորման նպատակը և բնույթը 

Նախագծերի փաթեթի հիմնական նպատակը պետական ֆինանսական ռեսուրսների օգտա​գործ​ման արդ​յու​նավետության բարձրացումն է` այդ միջոցների օգտագործման հաս​ցեա​գր​վա​ծու​թ​յան, նպատա​կայ​​նու​թյան, հրապարակայնության, հաշվետվողականության բարելավման, ինչպես նաև պե​տական կառավարման և տեղական ինքնակառավարման մարմին​նե​րի կողմից տնօրինվող մի​​​ջոց​ների և դրանց հաշվին կատարվող ծախսումների համապատասխան բյուջեներում ամբող​ջա​կան արտա​ցոլ​ման շնոր​հիվ: Նախագծերի փաթեթը նպատակ ունի նաև «Հայաստանի Հանրա​պե​տու​​թյան բյու​ջե​տա​յին համակարգի մա​սին» ՀՀ օրենքում ամրագրել բյուջեների հաստատման ոլոր​տում նախարդ տա​րի​նե​րի իրավապրակտիկան, ինչպես նաև արդիականացնել օրենքով արդեն իսկ տրված սահ​մա​նում​ներն ու հասկացությունները և առանձին այլ դրույթներ` դրանց հստակեցման և լրացման կամ զուտ խմբագ​րական ճշգրտման շնորհիվ, բյու​ջե​տա​յին օրենսդրությունն առավել ամ​բող​ջական, ընկալելի և կիրառելի դարձնելու համար: 

Վերը նշված նպատակներին հասնելու համար նախագծերի փաթեթում զետեղված պահանջ​նե​րի ամ​​րա​գրու​մը օրենքով մի կողմից պարտադիր է դարձնում դրանց կատարումը կառավարության հա​​մար, իսկ մյուս կողմից հիմքեր է ստեղծում այդ ուղղությամբ կառավարության կողմից առաջի​կա​յում հետևո​ղա​կան քայ​​լեր իրականացնելու համար:

Մասնավորապես, վերը նշված նպատակներին հասնելու հասնելու նկատառումով նախագծերի փաթեթով առաջարկվում են հիմնական հետևյալ քայլերը` 

4.1) Ծրագ​​​​​րային բյուջետավորման ներդրման համար անհրաժեշտ իրավական հիմ​քե​ր ստեղ​ծե​լու, մաս​նա​​վորապես, օրենքի ուժով ծրագրային բյուջետավորման համակարգը բյուջետային գործ​ըն​թա​​​ցի բաղ​​​​​կա​ցուցիչ և անբաժանելի մաս դարձնելու խնդիրը, նկատի ունենալով ծրագրային բյու​ջե​տա​​վոր​​ման համակարգի ներդրման գործընթացի իրա​կա​նացման բարդությունը, կարող է իր լու​ծու​մը ստա​նալ աստիճանաբար իրա​կա​նաց​վող քայլերի միջոցով: Ուստի նշված խնդրի լուծման նպա​տա​կով «Հա​յաստանի Հան​րա​պե​տու​թ​յան բյուջետային համակարգի մասին» Հայաստանի Հան​րա​պե​տության օրեն​քում փոփոխություններ և լրացումներ կատարելու մասին» ՀՀ օրենքի նախագծով առաջարկվում է. 

ա. որպես առաջին քայլ ՀՀ կառավարության կողմից ՀՀ Ազգային ժողով ներկայացվող տվյալ տար​​​վա պետական բյու​ջեի նախագծի բաղկացուցիչ մաս հանդիսացող ՀՀ կառավարության բյու​ջե​տա​​յին ուղերձը լրաց​նել կա​ռուցվածքային նոր մասով` տվյալ տարվա պետական բյուջեի մասին օրեն​​քի նա​խագ​ծով նա​խա​տես​ված բյուջետային ելքերը ծրագրային ձևաչափով ներկայացնող փաս​տա​թղթով և 

բ. «Հայաստանի Հանրապետության բյուջետային համակարգի մասին» ՀՀ օրենքը լրացնել նոր 6.1 գլխով, որում տրվում է ՀՀ կառավարության բյուջետային ուղերձի վերոհիշյալ նոր մասում բյու​ջե​տա​​յին ելքերի ներկայացման ծրագրային ձևաչափի հիմքում դրվող դրույթները: Մասնավորապես, այդ նպա​տակով առաջարկվում է սահմանել.

(i) պետական բյուջեի մասին օրենքի նախագծով նախատեսված բյուջետային ելքերը ծրագրային ձևա​չափով ներկայացնող փաստաթղթի կառուցվածքը, 

(ii) ծրագրերի իրագործման քաղաքականության միջոցառումների տեսակները, բյուջետային ել​քերի և ծախսերի ըստ ծրագրերի քաղաքականության միջոցառումների դասակարգումը,

(iii) որ տվյալ տարվա պետական բյուջեի մասին օրենքով նախատեսված բյուջետային ել​քերը ծրագ​րա​յին ձևաչափով ներկայացնող փաստաթուղթը հաստատում և հրա​պա​րա​կում է ՀՀ կա​ռավարությու​նը` նույն տարվա պետական բյուջեի կատարման համամասնությունների սահմանման հա​​մար օրենքով նշված նույն ժամանակահատվածներում, ինչպես նաև այն, որ պետական բյու​ջեի կա​տար​ման տարեկան հաշվետվությունը ներառում է տեղեկություններ հաշ​վե​տու բյուջետային տար​վա պե​տական բյուջեի մասին օրենքով նախատեսված բյուջետային ել​քե​րը ծրագ​րային ձևա​չա​փով ներ​կա​յացնող փաստաթղթով նախատեսված արդյունքների կա​տար​ման վե​րա​բերյալ: 

Դրա հետ մեկտեղ, նախագծով սահմանվում են ծրագրային բյուջետավորման գործընթացում կի​րառ​​վող մի շարք հասկացութ​յուն​ներ (ծրագիր, ծրագրի քաղաքականության միջոցառում, վերջ​նա​կան արդյունքներ, տրանսֆերտներ):

4.2) օրենքին համապատասխան բաց​​ված արտաբյու​ջե​​տային հա​շիվ​ների բնագավառում պար​զու​թ​յուն մտցնելու, այդ հաշիվների մի​ջոց​նե​րի շրջա​​նառությունը համապատասխան բյուջեում` որ​պես դրա մուտքեր և ելքեր արտացոլման խնդիրը օրենքով հստակորեն կար​գավորելու նպատակով նա​խագ​ծերի փաթեթով առաջարկվում է` բյու​ջե​տա​յին գոր​ծառ​նութ​յունների (բյուջեի կա​տար​ման) հետ կապված արտաբյու​ջե​տա​յին հա​շիվ​նե​րի համապա​տաս​խան մուտ​​քե​րի և ելքերի պե​տա​կան բյուջեում արտացոլման պահանջը ամ​րագրել «Հա​յաս​տա​նի Հանրապետության բյու​ջե​տա​յին հա​​մա​կարգի մա​սին» ՀՀ օրենքով` վերջինումս «ար​տա​բյուջետային հաշիվներ» հասկացությունը, ինչպես նաև ար​տա​բյու​ջետային հաշիվների և բյու​ջե​նե​րի միջև ուղղակի կապը հաս​տա​տող դրույթներ սահ​մա​նելու ճա​նա​պար​հով: Այդ նպատակով առա​​ջարկ​վում է օրենքով սահմանել ինչ նպատակների հա​մար են նա​խա​տես​վում և բացվում արտա​բյու​​ջե​տա​յին հա​շիվները և, մասնավո​րա​​պես, ամ​րագ​րել, որ ար​տա​բյուջե​տա​յին հաշիվները նա​խա​տեսվում են նաև առանձին դեպ​քե​րում նպա​տա​կային բյու​ջե​տա​յին մուտ​քե​րի և դրանց հաշվին կա​տար​​վող ել​քերի կա​տարման և առանձ​​նաց​ված հաշվառման հա​մար (այդ նպա​տա​կով փոխ​հա​մա​ձայ​նեց​ված փո​փո​խու​թ​յուն​ներ և լրացումներ են առա​ջարկ​​վում և «Հայաստանի Հան​րապետության բյու​ջե​տա​յին հա​մա​կար​գի մասին» և «Գանձապետական հա​մա​կար​գի մասին» ՀՀ օրենքներում): Ընդ որում, նպա​​տա​կային բյու​ջե​տա​յին մուտ​քե​րը և դրանց հաշ​վին կա​տար​վող ելքերը (ներառյալ նպա​​​տա​կա​յին բյու​​​ջետային ֆոն​դե​րի​նը)` դասվում են բյուջետային մուտ​քերին և ելքերին, ինչպես նաև սահմանել, որ 

(i) այդ մուտքերը և ել​քե​րը տարվա ըն​թաց​քում են​թակա են ներառման բյուջե, իսկ այդ միջոց​նե​րի շրջա​​նա​ռու​թ​յու​նը և բյու​ջե​ների կա​տար​ման հաշ​​​վետ​​վու​թ​յուն​ներում արտացոլումն իրականացվում է օրենս​​դրու​թյամբ սահ​ման​ված կարգով, նկատի ունենալով այն հանգամանքը, որ շատ են դեպքերը, երբ նպատակային բյու​​​ջե​​տա​յ​ին մուտ​​քերի և դրանց հաշվին կատարվող ելքերի առանձնացված հաշ​վառման համար արտա​բյու​ջե​տա​յին հաշիվները բաց​վում են բյուջետային տարվա ընթացքում և այդ իսկ պատճառով դրանց մուտքերը և ել​քե​րը հաստատված բյու​ջե​ով նա​​խատեսված չեն լինում: Ընդ որում, պետական և համայնքային հիմ​նարկ​ների համար նման նպատակով բացված արտա​բյու​ջե​տա​յին հաշիվների մուտքերը և ելքերը պետական կամ համայնքի բյուջեում ներառվում են` հա​մա​պա​​​տաս​խա​​նաբար կառա​վա​րու​թ​յան կամ հա​մայն​քի ավագանու որոշ​​մամբ (հա​մայնքի արտա​բյու​ջե​տա​յին հաշ​վի մուտ​քերը նվի​րա​բեր​ված գու​մար​ների հաշ​վին ձևա​վոր​վելու դեպ​քում` համայնքի ղե​կա​​վարի),

 (ii) պետական լիա​զորված մարմնի համաձայնությամբ և համայնքի ավա​​​​գանու որոշմամբ գան​ձա​​պե​տա​րանի ար​տա​բյու​ջետային միջոցների հա​շիվ​ներում կամ որևէ բան​կում համայնքին ֆի​զի​կա​​կան կամ իրա​վա​բա​նա​կան անձանց կողմից տրամադրված դրա​մական մի​ջոց​​ներն այդ անձանց պա​​հան​ջով կարող են տե​ղա​դրվել միայն եթե դրանք կարելի է դասակարգել որ​պես համայնքի բյու​ջեի նպա​տա​​կա​յին մուտ​քեր,

(iii) բյուջեի կատարման հետ ուղ​ղա​կի առնչություն չունեցող գոր​ծառնությունների իրա​կա​նաց​ման նպա​​տակով նախատեսված ար​տա​​​​բյու​ջե​տա​յին հաշիվների մուտ​քերը և ելքերը պետական և հա​​մայնք​​​ների բյուջեներում և դրանց կատարման հաշվետվութ​յուն​նե​րում չեն արտացոլվում:

4.3) պետական բյուջեի կառավարման անցած տա​րի​ների փորձից և ձևավորված իրավապրակ​տի​​կայից ելնելով բյուջեի կատարման գործ​ըն​թա​ցի արդ​յու​նավետության բարձրացման համար կա​ռա​վա​րության իրավասությունները բյուջեի կատարման գործընթացի կա​ռա​վար​ման բնա​գավառում ող​ջա​միտ սահմաններում ընդ​լայ​նելու ուղղությամբ առաջարկվում է`

ա. համապատասխանեցնել իրաղությանը «Հայաստանի Հանրապետության բյուջետային համա​կար​գի մասին» ՀՀ օրենքի 16-րդ հոդ​վա​ծի 2-րդ մասի «ա» կետով սահմանված այն դրույթը, հա​մա​ձայն որի Կառավարության բյուջետային ուղերձը, ան​հրա​ժեշ​տու​​​թյան դեպքում, ներառում է առա​ջի​կա տարվա պետական բյուջեի կատարումն ապահովող օրենք​​նե​րի նախագծերը: Վերը նշված օրենք​ների նա​խագ​ծերը, բյուջետային ուղերձի կա​ռուց​ված​քա​յին մաս հան​դես գալու դեպքում, չեն կա​​րող քվեար​կու​թյան դրվել Ազգային ժողովում, քանի որ բյու​ջետային ուղեր​ձը չի դրվում քվեար​կու​թյան և հետևա​բար դրանք պետք է ներկայացվեն առանձին: Այդ կապակցությամբ առաջարկվում է օրենքից հանել վերը նշված դրույթը` միաժամանակ օրենքով սահ​մանելով, որ եթե պետական բյուջեի նախագծով նա​խա​տեսվում է տվյալ բյուջեի կա​տա​րումն ապա​հո​վող օրենքների ընդունում, ապա կառավարությունը ապա​հովում է այդ օրենք​նե​րի նա​խագ​ծերի ներ​կա​յացումը Ազգային ժողով` պետական բյուջեի նա​խագ​ծի հետ միասին կամ մինչև պետա​կան բյուջեի նախագծի ներկայացումը.

բ. վերացնել «Հայաստանի Հանրապետության բյուջետային համակարգի մասին» ՀՀ օրենքի 23-րդ հոդ​վա​ծի 2-րդ մասով նախատեսված` պետական բյուջեի կատարման ընթացքում պետական կա​ռա​վար​ման համա​պա​տասխան մարմնի ղեկավարի կողմից, կառավարության սահմանած կարգով այդ մարմնի կողմից իրականացվող յուրաքանչյուր ծրագրի գծով պետական բյուջեի մասին օրենքով տնտեսագիտական դասակարգման հոդվածների միջև հատկացումների ներ​քին վե​րաբաշ​խում​ներ իրականացմանը վերաբերող սահմանափակումը: Այդ կապակցությամբ հարկ է նշել, որ սկսած 2003 թվա​կանից յուրաքանչյուր տարվա պե​տա​կան բյուջեի մասին օրենքով կառավարությանը թույլ է տրվել բյուջետային տար​վա ընթացքում, պահ​պա​​նելով բյուջեում ներկայացված յուրաքանչյուր ծախ​սա​յին ծրագրի գծով սահմանված հատ​կա​ցում​նե​րի ընդհանուր գումարը, փոփոխել վերջինիս բաշ​խումն ըստ բյու​ջետային ծախսերի տնտեսա​գի​տա​կան դա​սակարգմամբ սահմանված հոդ​ված​նե​րի` առանց սահ​մա​նափակումների: Բացի այդ հարկ է նշել նաև, որ Նախագծի ներկայաց​մամբ քայլ է արվում բյուջեի նա​խագ​ծի քննարկման, բյուջեի կատար​ման և վերջինիս վերա​հսկ​ման գործ​​​ըն​թա​ցում շեշտը ծախսերի հոդ​վածային բաշխ​վա​ծու​թ​յու​նից դրանց կա​տարմամբ պայ​մա​​նա​վոր​ված արդ​յունքների վրա աս​տի​ճա​նաբար տե​ղափոխելու ուղ​ղու​թյամբ և առաջարկվող քայլը հնարավորություն կընձեռի ապահովելու ծրագրերի կա​​տար​ման բնագավառում դրանց կատա​րող​նե​րի գործողութ​յուն​նե​րի արդյունավետության բարձրացման համար, ողջամիտ սահ​ման​ներում, ազա​​տու​​թյան որոշակի մա​կարդակ: 

գ. թույլատրել կառավարությանը, անհրաժեշտության դեպքում, չգերազանցելով տվյալ տարվա պե​​տա​կան բյու​ջեի մասին օրենքով պետական բյուջեի դեֆիցիտի հաստատված գումարը, վերա​բաշ​խել պե​տա​կան բյուջեի դեֆիցիտի ֆինանսավորման առանձին աղբյուրների, ինչպես նաև վերջին​նե​րիս առան​​ձին տարրերի միջև դրանց գծով տվյալ տարվա համար նախատեսված հատ​կա​ցումները, և (կամ) տվյալ տարվա պետական բյուջեի դեֆիցիտի ֆինանսավորման աղբյուրների կազմում կա​տա​րել դրանց ընդհանուր զուտ գումարի ավելացմանը չհանգեցնող այլ հավա​սա​րա​կշռ​ված փոփո​խու​թ​յուն​ներ և (կամ) լրացումներ, նկատի ունենալով, որ նշվածն արդեն իսկ թույլ է տրվել կա​ռա​վա​րու​​թյանը սկսած 2006 թվա​կանից, յուրաքանչյուր տարվա պե​տա​կան բյուջեի մասին օրենքով: Նշվածը հնա​րա​վո​րություն է տվել կառավարությանը, ան​հրա​ժեշտու​թ​յան դեպ​​քում, օպերատիվ կար​գով արձա​գան​քել դե​ֆիցիտի ֆինանսավորման բնագավառում առա​ջա​ցող խնդիր​ներին, դրանով իսկ թույլ չտալով պե​տական բյու​ջեով նախատեսված բյուջետային ելքերի ֆի​նան​սա​վոր​​ման խա​թար​մանը. 

դ. սահմանել, որ պե​տա​կան բյուջեում փոփոխությունները և լրացումները (մասնա​վո​րա​պես պե​տա​​​կան բյուջեի եկա​մուտ​ների, ծախսերի և դեֆիցիտի գումարների փոփոխությունները) կա​րող են կա​​​տար​վել ոչ միայն օրեն​քով, այն նաև կառավարության կողմից` տվյալ տարվա պետա​կան բյուջեի մա​​​սին օրենքով սահ​ման​ված առանձին դեպքերում իրեն տրված լիազորությունների սահման​նե​րում, քա​​​նի որ, սկսած 2006 թվա​կանից, յուրաքանչյուր տարվա պե​տա​կան բյուջեի մա​սին օրեն​քով կա​ռա​վա​​​րու​​թ​յանն արդեն թույլ է տրվել պետական բյուջեն հաստատելուց հետո վավերացված կամ հաս​տատ​​​ված և այդ պատճառով պետական բյուջեում չնախատեսված վարկային և դրամա​շնոր​հային ծրագ​​րերի գծով մուտքերի և ելքերի գումարները ներառել տվյալ տարվա պետական բյու​ջե​ում` այդ գու​մար​ների չա​փով փոփոխելով հաստատված պետական բյուջեի մուտքերի և ելքերի գու​մար​ները: 

ե. «Հայաստանի Հան​րա​պե​տու​թյան բյուջետային համակարգի մասին» ՀՀ օրենքի 29-րդ հոդ​վա​ծի 1-ին մասով և 19-րդ հոդվածի 1-ին մասով սահմանված դրույթները հա​մանման դարձնելու նպա​տա​կով սահմանել, որ ՀՀ կառավարության պա​​հուս​​​տա​յին ֆոնդի միջոցները կարող են օգ​տա​գործ​վել ոչ մի​այն տվյալ տարվա պե​տական բյուջեով չկանխատեսված ելքերի ֆի​​նան​​սա​վոր​ման այլ նաև նա​խա​տես​ված ելքերի լրա​ցու​ցիչ ֆինան​սա​վոր​ման համար: Այդ կապակցությամբ հարկ է նշել, որ «Հա​յաս​տա​նի Հան​րա​պե​տու​թյան բյուջետային համակարգի մասին» ՀՀ օրենքի 29-րդ հոդ​​վա​ծի 1-ին մասով սահմանված է, որ համայնքի բյուջեի պահուստային ֆոնդը կարող է օգ​տա​գործ​վել տվյալ տար​​վա բյու​ջե​ով չկան​խա​տեսված ելքերի կամ նախատեսված ելքերի լրացուցիչ ֆի​նան​​սա​վոր​ման հա​մար, սա​կայն պետական բյուջեի դեպքում պահուստային ֆոնդի օգտագործման ուղղությունները սահ​​մա​նա​փակ​վում են միայն տվյալ տար​վա բյուջեով չկան​խա​տեսված ելքերի ֆինանսավորմամբ: 

4.4) «Հայաստանի Հանրապետության բյուջետային համակարգի մա​սին» ՀՀ օրենքի առանձին դրույթ​​​ները ներկայումս գործող հարկային օրենսդրությանը համա​ձայ​նեցման նպատակով առա​ջարկ​վում է`

ա. «Պարզեցված հարկի մասին» և «Ընդերքն օգտակար հանածոների շահագործման նպատա​կով ուսումնասիրության և արդյուհանման համար տրամադրելու (կոնցեսիայի) մասին»  ՀՀ օրեն​ք​նե​րը համապատասխանաբար 2009 թվականի հունվարի 1-ից և 2012 թվականի հունվարի 1-ից ուժը կորց​րած ճա​նաչ​վելու և «Ընդերքի մասին» ՀՀ օրենսգիրքը, «Բնապահպանական և բնօգտագործ​ման վճարների մասին» ՀՀ օրենքի 5-րդ հոդվածում  2011 թվականի նոյեմբերի 28-ին կատարված փո​փոխությունը 2012 թվականի հունվարի 1-ից և «Արտոնագրային վճար​նե​​րի մասին» ՀՀ օրենքը 2010 թվականի հունվարի 30-ից ուժի մեջ  մտնե​լու հանգամանքով պայմանավորված «Հա​յաս​​տա​նի Հան​րա​պե​տու​թյան բյուջե​տա​​​յին հա​մա​կար​գի մասին» ՀՀ օրենքի 17-րդ հոդվածով սահ​ման​վող պե​տա​կան բյու​ջեի հարկային եկա​​​մուտ​ների ձևավորման աղբյուրների կազմից հանել պար​զեց​ված հարկը, ուսումնա​սի​րութ​յան կամ հանքարդյունահանման լիցենզառուի, ինչպես նաև ուսումնասի​րու​թ​յան կամ հանքարդ​յու​նա​հան​​ման հատուկ լիցենզառուի կողմից վճարվող կոնցեսիոն վճարը, մե​տա​ղա​կան օգտակար հա​նա​ծո​​​​ների արդյունահանումից վճարվող ռոյալտին (վերջինս հանդիսանում է հարկային եկամուտների աղբյուրների կազմում արդեն իսկ ներկայացված բնօգ​տա​գործ​ման վճարի տե​սակ և հետևաբար հարկային եկամուտների կազմում դրա առանձին ներկա​յաց​նե​լու անհրաժեշ​տու​թյուն չկա) և այդ կազմում լրացնել ար​տո​​նագրային վճար​նե​րը.

բ. «Բենզինի և դիզվառելիքի համար հաս​տատագրված վճարների մասին» ՀՀ օրենքը 2011 թվա​կա​նի հունվարի 1-ից ուժը կորցրած ճա​նա​չե​լով պայմանավորված ուժը կորցրած ճանաչել «Հա​յաս​​տա​նի Հան​րա​պե​տու​թյան բյուջետային հա​մա​կար​գի մասին» ՀՀ օրենքի 18-րդ հոդվածի 3-րդ մասը, որում հղում է կատարվում ներմուծվող բենզինի և դիզվառելիքի գծով հաս​տատագրված վճարների վրա: 

4.5) «Հայաստանի Հանրապետության բյուջետային համա​կար​գի մասին» ՀՀ օրենքում սահ​ման​ված որոշ հաս​կա​ցու​թ​յուն​ները հստակեց​նե​լու կամ նոր սահ​մա​նումներ տալու նպատակով, մաս​նա​​վո​րա​պես, առաջարկվում է «Հայաստանի Հանրապետության բյու​ջե​տա​յին հա​մա​կարգի մասին» ՀՀ օրենքով սահմանել `

ա. օրենքում և այլ իրավական փաստաթղթերում կիրառվող սակայն բյուջետային օրենսդրության մեջ չսահմանված «նպատակային բյու​ջետային մուտ​քեր», «նպատակային բյու​ջե​տա​​յին ֆոն​դե​ր», «ար​տա​բյուջետային հաշիվներ», «բյու​ջետային հատ​կա​ցում​​​նե​րի գլխա​վոր կար​գադրիչ», «բյու​ջեն հաս​տա​տող իրավական ակտ», «փոխառու միջոցներ», «ոչ ֆի​​​նան​սական ակտիվներ» և «ֆինան​սա​կան ակ​տիվ​ներ» հասկացությունները, 

բ. «Բյու​​ջետային մուտքեր», «բյուջետային ելքեր», «բյուջետային եկամուտներ», «բյուջետային ծախ​​​սեր» և «բյու​​ջետային հատկացումներ» հաս​կա​ցու​թյունների օրենքով արդեն իսկ տրված սահ​մա​նում​​նե​րի հստակեցումը, քանի որ դա թելադրված է գործող բյուջետային դասակարգմանը և վերը նշված նոր մտցվող սահ​մանումներին դրանց համա​պա​տաս​խա​նեց​ման անհրաժեշտությամբ:

5) Նախագծերի փաթեթի մշակման գործընթացում ներգրավված ինստիտուտները և անձիք 
Նախագծերի փաթեթի նախագծմանը ներգրավված է եղել ՀՀ ֆինանսների նախարարութ​յու​նը:

6) Ակնկալվող արդյունքը 
Բյուջեների կազմման և կատարման գործընթացների կատարելագործմանը և արդյունա​վե​տութ​յան բարձրացմանը նպաստող բա​րե​լավ​ված իրավական դաշտի առկայություն:

ԵԶՐԱԿԱՑՈՒԹՅՈՒՆ

«Հայաստանի Հանրապետության բյուջետային համակարգի մասին» Հայաստանի Հանրապետության օրենքում փոփոխություններ և լրացումներ կատարելու մասին» և «Գանձապետական համակարգի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքների փաթեթի ընդունման կապակցությամբ պետական բյուջեում ծախսերի ավելացման կամ եկամուտների նվազեցման մասին

«Հայաստանի Հանրապետության բյուջետային համակարգի մասին» Հայաստանի Հան​րա​պե​տության օրենքում փոփոխություններ և լրացումներ կատարելու մասին» և «Գանձապետական հա​մակարգի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքների փաթեթի ընդունումը չի հանգեցնում բյուջեների մուտքերի և ելքերի փոփոխմանը: 

ՏԵՂԵԿԱՆՔ 

«Հայաստանի Հանրապետության բյուջետային համակարգի մասին» Հայաստանի Հանրապետության օրենքում փոփոխություններ և լրացումներ կատարելու մասին» և «Գանձապետական համակարգի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքների փաթեթի ընդունման կապակցությամբ այլ իրավական ակտերի ընդունման անհրաժեշտության բացակայության մասին
«Հայաստանի Հանրապետության բյուջետային համակարգի մասին» Հայաստանի Հան​րա​պե​տության օրենքում փոփոխություններ և լրացումներ կատարելու մասին» և «Գանձապետական հա​մակարգի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքների ընդունման կապակցությամբ այլ իրավական ակտերի ընդունման անհրաժեշտությունը բացակայում է:

